                          Hapet konkurimi per pranimin e kerkesave ne Shkollen e Doktorates ne Arkitekturë dhe Urbanistikë në Fakultetin e Arkitekturës dhe Urbanistikës 

Afati i pranimit të dosjeve është  18 – 29 Mars 2013
Kërkesat për pranimin në Programin e Studimeve të Doktoratës
1. Aplikimet për Doktoratë pranohen nga kandidatë që kanë përfunduar ciklin e dytë të studimeve duke fitur Diplomën “Master i Shkencave” ose një diplomë ekuivalente me të, sipas akteve ligjore në fuqi, në diplomat e fituara në Fakultetin e Arkitektures dhe Urbanistikes  , ose një titull studimi ekuivalent fituar jashtë shtetit dhe të njohur zyrtarisht nga organet kompetente, sipas akteve ligjore në fuqi. 

2. Mesatarja e ponderuar e notave  duhet të jetë më e madhe, ose e barabartë me 8 (tetë), ose 80 % e pikëve totale.

3. Kandidatët për doktorantë të kenë dhënë provimin e gjuhës angleze (në përputhje me Ligjin e AL , Neni 26, pika 1.3.1 c). 
4. Kane përparësi kandidatët të cilët aktivizohen si personel akademik i ftuar pranë Fakultetit të Arkitekturës dhe Urbanistikës.
5. Kanë përparësi kandidatët të cilët janë punësuar në Institucionet shtetërore të lidhura me arsimin dhe kërkimin shkencor në fushën e Arkitekturës dhe Urbanistikës.
Kandidatët aplikojnë për t’u regjistruar në një program studimi doktorate me dosje individuale, e cila duhet të përmbajë dokumentet e mëposhtme:

a) Kërkesen e kandidatit drejtuar këshillit të profesorëve të Fakultetit të Inxhinierisë së Ndërtimit  që është përgjegjës për organizimin dhe administrimin e doktoratës .
b) CV personale dhe bibliografi të punimeve shkencore, të cilat duhet të jenë të dokumentuara, nëse kandidati ka të tilla.

c) Kopje të noterizuar të diplomës  Master Shkencor apo të diplomave të tjera studimi, ekuivalente me to, të shoqëruara me kreditet dhe listën e notave apo suplementin e diplomës. Diplomat e huaja duhet të shoqërohen me vërtetimin e njohjes nga MASH-i.

d) Kopje të noterizuar të diplomave apo çertifikatave të kualifikimeve të ciklit të tretë apo të një diplome ose çertifikate ekuivalente me to, shoqëruar me listën e notave apo suplementin e diplomës, nëse kandiati disponon një të tillë.

e) Vërtetim për vazhdimin e programeve të studimit të specializimit, së bashku me listën e notave të fituara deri në atë moment, nëse kandidati është duke ndjekur një program të tillë.

f) Vërtetime të tjera të nevojshme për të garantuar kërkesat e pikës 4 më sipër.

g) Pranimin, me shkrim, të një punonjësi akademik me titull Profesor ose Profesor i Asociuar (ose dy) për ta udhëhequr kandidatin si dhe një përshkrim i përgjithshëm i drejtimit kërkimor që mendohet të ndërmerret;

h) Fotokopje të noterizuar të kartës së indentitetit/pasaportës.

i) Dy fotografi.

j) Dy rekomandime nga persona me titull Akademik,  Prof. ose Prof. Asoc .

k) Një deklaratë që pranon të shlyejë të gjitha detyrimet financiare lidhur me koston e këtyre studimeve, sipas përcaktimeve të bëra nga vetë institucioni.

l) Dëshmi të gjuhës angleze (në përputhje me Ligjin e AL, Neni 26, pika 1.3.1 c) (fotokopje të noterizuar).

m) Vërtetim nga qendra e punës, nëse është i punësuar.

n) Mandat për tarifën e aplikimit për konkurim 

